Nga shkolla ...
né shtepil

Ushtrime-lojra
pér prindér e

Mos vallé nuk keni mjaft kohé pér té luajtur me fémijén tuaj, sepse
vazhdimisht ju “ndjekin” punét? A keni menduar ndonjéheré se punét e
pérditshme dhe té lodhshme té shtépisé si: gatimi, larja apo pazari do té
ishin raste té mira pér té luajtur dhe pér té mésuar? Apo ndoshta
kuzhina do té ishte njé vend mésimi pér fémijén?

Nése ndryshoni pak ményrén sesi shikoni dhe béni gjérat ndoshta vini re
se keni mé shumé kohé&, sesa mendonit, né dispozicionin tuaj, gé ta
kaloni me fémijén. Mé poshté do té gjeni disa ide pér ményrat me té
cilat rutina e jetés soné mund té béhet mé e kéndshme dhe krijuese si
pér ne, ashtu dhe pér fémijét tané. Provoni disa nga to dhe jemi té
sigurté se do té gjeni edhe shumé té tjera, sipas zakoneve gé keni né
shtépiné tua;.

Lugé e pirunj

Jepuni fémijéve lugét dhe pirunjté gé pérdorni ¢do dité dhe kérkojuni té «véné té njéjtat (ose té gjitha
lugét) bashké». Sapo té pérfundojné grupimin e paré, mund t'u kérkoni té ndértojné edhe grupe té tjera
duke ndaré, pér shembull: lugét e kafes nga ato té supés. Pérfitoni nga rasti dhe kérkoni nga fémijét té
krahasojné masat dhe format e ndryshme dhe t’ju pérshkruajné ndryshimet. Me fémijét mé té rritur mund
té filloni té bisedoni pér pérdorimin e «veglave» té ndryshme té kuzhinés.

Dhe sigurisht ditén gé do té vendosni té béni pastrimin e dollapeve tuaj, nxirrni té gjitha llojet e kuzhinés
(gé nuk jané té rrezikshme) dhe lini fémijén tuaj té luajé dhe té krijojé kompozime té ndryshme derisa ju té
mbaroni pastrimin. Té jeni té sigurté se loja e tij do té jeté shumé krijuese. Mos harroni gé para se té fillojé
kjo progeduré, té béni njé marréveshje me té: «Gjithcka do té vihet né vendin e vet sapo té€ mbarojmé
pastrimin dhe nuk do t’i nxjerrim qé aty né ¢do kohé qé duam té luajmé, por vetém kur té pastrojmé sérish.
Atéheré do té luash pérséri.»



Filxhanét apo lugét e matjes

Lejoni fémijét tuaj t'ju ndihmojné né recetat e thjeshta té gatimit dhe té émbélsirave. Mendoni sa shumé
raste u jepni pér «lexim», «shkrim», «matematiké», familjarizim me kuptimet e shkencave natyrore et;j.

Mund té «lexojné» bashké me ju recetén (p.sh. «gé té shikojmé cfaré tjetér duhet té shtojmé... miré, 2
gota miell»). Mos harroni té flisni dhe té numéroni «me zé té larté» ¢cdo heré gé pregatitni njé receté
(«tani do té shtoj dy lugé té vogla me sheqger... njé dhe njé tjetér...»).

Jepuni té pérdorin ené matjeje apo gota qé té llogaritin sasité e recetés.

Me njé fémijé mé té madh (té moshés parashkollore dhe klasés sé paré fillore) pasi «lexoni» sébashku
recetén dhe ju ndihmon né kryerjen e saj, mund t'i sygjeroni té «shkruajé» recetén (qé ta ¢ojé p.sh. né
shkollé). Kjo do té thoté se ju i thoni ngadalé mjetet dhe sasité dhe ai/ajo shénon, pikturon, shkruan (si
té mundet) ato qé dégjon.

Gjaté kryerjes sé recetés, provokoni fémijét tuaj té vézhgojné cokollatén ose
gjalpin gé shkrihet kur nxehet (kur rritet temperatura shkrihen mé shpejt) dhe
bisedoni me ta pér kété. Kérkoni prej tyre té vérejné ujin gqé nxehet né tenxhere
pér makaronat deri sa té vlojé (si fillojné té krijohen flluskat e vogla duke filluar
nga fundi i tenxheres dhe vijné duke u zmadhuar e ngjiten né sipérfage ku dhe
plasin). Vézhgoni bashké me ta avullin dhe pyetini: «Cfaré do té ndodhé nése uji
vazhdon té ziejé?».

Kérkoni prej fémijés suaj té masé sasiné e drithérave qé kané ngelur né kuti. Mund té pérdoré njé lugé
g€ té masé sasiné e mbetur. Léreni té llogarisé (pasi vé p.sh. 3 lugé ¢do dité né quméshtin e tij/saj) né sa
dité do té mbarojé kutia. Me kété ményré gazmore gatimi mund té béhet argétim pér fémijét e vegjél
dhe té familjarizohen me ményrat praktike té matjes sé njé sasie! Nése pérsérisni kété aktivitet, me
kalimin e kohés, fémijét mé té rritur do té familjarizohen me praktikén e parashikimit dhe té vlerésimit té
sasisé.

Kur doni té mbushni mbajtéset e akullit, pyetni ato, p.sh.: «Si mund té béjmé akuj? Nga se béhen copat e
akullit?». Fémijét zakonisht thoné se duan «ujé akull». Bisedoni me ta pér kété.



Pazari i pérditshém

Shkruani listén e ushgimeve kur shkoni né supermarket? A keni menduar se edhe
fémija juaj do té mundte té shkruante listat e tij/saj? «Por ai/ajo nuk di té shkruajé?»,
do té pyesé dikush. Kjo éshté e vérteté, por mundet té ndértojé listat e tij/saj edhe
pse nuk di té shkruajé.

Fémijét para se té fillojné té shkruajné si ne, shpesh provojné ményrat e tyre té
shkrimit: pérdorin gjoja gérma, ose shkronjat e emrit té tyre, apo ato gé diné me ményré té ¢rregullt
dhe «béjné sikur shkruajné». Kéto praktika, kur rezultojné nga veté fémijét, pérbéjné fillesén né
udhén e gjaté té shkrimit.

Késhtu, pra, keni mundésiné gé ¢do heré gé shénoni listén e ushgimeve tuaja, té jepni njé letér dhe
njé laps fémijés suaj duke e nxitur té shkruajé-shénojé dhe ai/ajo, p.sh. «Ke déshiré té shkruash edhe
ti, si té mundesh, ¢faré kemi nevojé té bleimé né supermarket? Do té mbash listén ténde dhe do té mé
diktosh ¢faré na nevojitet» etj. Nése nuk ka déshiré té shkruajé, shkruani vetém ju, duke théné me zé
té larté ato qé shkruani ¢do heré, «A! Duam edhe sheqer, edhe vaj...». Mé voné, né supermarket jepini
listén ta mbajé dhe té fshijé cdo gjé gé vini né shporté.

Kur zgjidhni produktet, bisedoni me té pse zgjodhét A-né apo B-né (sepse éshté mé
e liré, sepse éshté e cilésisé mé té miré, sepse éshté biologjike etj). Lexoni disa heré
para tij/saj etiketén e produktit ose «gérmat e vogla», d.m.th. pérbérésit dhe
bisedoni me té pér kété.

Dhe kur té ktheheni né shtépi, kush do t’i vendosé ushgimet népér vendet e tyre
né dollap? Sigurisht fémija juaj! Jepini shansin dhe do té shikoni se do t’ia dalé
' mbané shumé miré.

